
నుఁగుపై నెక్కియు దిడ్డిదూరెడుగతి న్ముమ్మాటి కాగొప్ప కొ

ద్ది గణింప న్బని లేదు నా కిఁకను నీదేకాని సీతాపతీ.



	 32





	మ.	
తురగస్యందనగంధసింధురభటస్తోమాతిదివ్యాంబరా

భరణామూల్యసువస్తుసంపదలపై బ్రాంతు ల్దలంప న్భవ

చ్చరణాంభోరుహచింతనామృతరసాస్వాదోల్లసచ్ఛ్రీపరం

పరచే నొప్పెడు పుణ్యశాలికిఁ దృణప్రాయంబు సీతాపతీ.

	మ.	
అరవిందాసనుఁ డాది గాఁగఁ దృణపర్యంతంబు నీవైభవ

త్కరుణాపాంగవిలోకనంబునను లోకంబు ల్తమిం బ్రోచు నే

ర్పరివై యుండియు నన్ను మాత్ర మొకనిన్ రక్షింపలేవా! యనా

దరణం జూచినఁ బ్రోచువా రెవరు భక్తత్రాణ సీతాపతీ.

	శా.	
చోరు ల్దారసమైనచో రిపుజనస్తోమంబు బాధించుచో

ఘోరంబౌ గ్రహచారదోషములు పైకొన్నట్టిచో భీతిచే

శ్రీరామా యని పల్కుమాత్రమున నార్తింబాసి పుణ్యాత్ముఁడై

చేరున్ మోక్షము దండహస్తుని బురి న్జేరండు సీతాపతీ.

	శా.	
లేము ల్బొందినవేళ రోగములు జాలిం బెట్టుచో ఘోరసం

గ్రామంబౌతఱి సర్పవృశ్చికమహోగ్రవ్యాఘ్రభల్లూకము

